
TAMKO LA MSIMAMO

Jeshi la Wokovu linaamini kwamba ni kusudi 
la watu wote kuwa mahusiano yao yote 
yatakuwa ya amani ambayo ni, endelevu na 
inayosababisha maisha kwa ukamilifu wake. 
Visababishi vya vurugu ni changamoto na vina 
sura nyingi. Jeshi la Wokovu halikubaliani na 
wanaosema kwamba vurugu ni asili ya imani 
ya dini. Yesu alitangaza injili ya amani. Licha 
ya kutambua kwamba katika dunia hii daima 
patakuwepo na matatizo, Yesu alitangaza 
kwamba binadamu kuleta amani duniani 
kumebarikiwa na Mungu.

Jeshi la Wokovu linatambua utata wa maadili 
ya asili katika maswala ya vita na katika 
usimamizi wa utaratibu wa raia, na chaguzi 
ngumu zinazokabili serikali na watu binafsi. 
Jeshi la Wokovu lenyewe limejitoa kuleta 
amani. Linamwita kila mmoja linayeweza 
kumshawishi, hasa Waumini wa Jeshi la 
Wokovu, waombe kwa ajili ya amani, kwa 
uangalifu waitafute amani na wajiimarishe 
kuwa waleta amani wenye ufanisi. Linatambua 
kwamba hata wale ambao wamo katika jeshi 
au wenye majukumu ya usalama wanaweza 
kufanya amani na haki kuwa lengo lao.

Jeshi la Wokovu linathibitisha kwamba 
kuitafuta na kuidumisha amani kunahitaji 
jitihada za jamii. Jeshi la Wokovu 
litakuwa mtetezi king’ang’anizi wa haki 
za jamii. Litahimiza ujenzi wa utamaduni 
unaounganisha amani na haki katika 
familia, kanisani na katika jamii. Jeshi la 
Wokovu linaunga mkono jitihada za kuleta 
amani duniani na litashirikiana na wengine 
wanaoshirikiana nasi katika jukumu hili.

MSINGI NA YALIYOMO

Vurugu imeenea duniani kati ya watu, 
mashirika, jamii, mataifa na kimataifa. Vurugu 
mara nyingi huambatanishwa na dini, lakini 
Jeshi la Wokovu linapinga wale wanaosema 
kwamba vurugu ni asili ya imani ya dini, na 
badala yake linatambua kuwa visababishi 
vya vurugu za migogoro siku zote vimeenea 
na ni vyenye sura nyingi. Amani mara nyingi 
hutishiwa wakati wale ambao hawashikilii 
mamlaka hawasikilizwi na hawaheshimiwi; 
wanapopuuzwa katika kusudio la wema wa 
pamoja; wanaponyimwa haki, na hawaombwi 
samahani kwa mateso yaliyosababishwa.

Kihistoria, wazo la Kikristo limetoa majibu 
mengi kwa swala la vurugu na vita, pamoja 
na vita ya haki na nadharia ya wanaoamini 
vita ni kosa na hawatashiriki vita. Nadharia 
hizi nyingi ni za muhimu na zinahitajika 
kufatiliwa kimasomo. Licha ya tofauti zake, 
hata hivyo, swala moja ambalo nadharia 
zote za Kikristo zinakubaliana ni msingi wa 
amani pamoja na haki. ‘Kuleta amani ya haki’ 
kunaweza kukumbatiwa na wasiopenda vita 
na hawataki kushiriki vita na wale ambao 
wanaamini kwamba wakati fulani kuna uhalali 
wa kutosheleza kufanya vita, na matendo ya 
kuleta amani ya haki yanaweza kubebwa na 
makanisa na makundi mengine yasiyokuwa na 
uwezo wa kiserikali wa kufanya maamuzi.

Dhana ya msingi ya kuleta amani ya haki 
ni kutendewa kwa haki na mtu kujiona 
mwenyewe, familia na jamii ya mtu 
wanatendewa kwa haki hiki ni kizuizi 
kikubwa cha migogoro na vurugu. Pale 
ambapo pamekuwa na unyama, upatanisho 
uliosimamia ukweli na haki (pamoja na 
msamaha uliotolewa na kupokelewa) ni 
mchango mkubwa wa amani endelevu.

Kuleta amani yenye haki sio ndoto. Utekelezaji 
wake kimsingi umeimarika na watetezi wake 
wamejitoa kuboresha utekelezaji huu kama 
inavyohitajika, kutegemeana na ushahidi 
mzuri. Kiwango cha ufanisi, sio usafi wa 
nadharia. Ufanisi wa kuleta amani yenye haki 
huimarishwa na jamii zenye kudumisha ujasiri 
na tumaini na kukumbatia neema.

Uzoefu wa aina kumi wa utekelezaji 
uliojaribiwa wa kuleta amani yenye haki ni:1

1.	 Unga mkono matendo ya kupinga vurugu.

2.	 Chukua hatua za kibinafsi za 
kupunguza hatari.

3.	 Tumia azimio la ufumbuzi wa pamoja.

4.	 Kiri kuwajibika na vurugu na ukosefu wa 
haki na tafuta kutubu na msamaha.

5.	 Endeleza demokrasia, haki za binadamu 
na uhuru wa kidini.

6.	 Lea haki na maendeleo ya kiuchumi 
yaliyo endelevu.

7.	 Fanya kazi na vikosi vya ushirika 
vinavyojitokeza katika mfumo 
wa kimataifa.

8.	 Imarisha Umoja wa Mataifa na jitihada za 
kimataifa za ushirika na haki za binadamu.

9.	 Punguza silaha za uvamizi na biashara 
ya silaha.

10.	Himiza vikundi vya msingi vya kuleta 
amani na vyama vya hiari.

1	 (Thistlethwaite & Stassen, 2008)  
http://www.usip.org/files/resources/sr214.pdf

Jeshi la Wokovu kihistoria limeshiriki katika 
kuleta amani kwa kuongoza kwa nguvu 
zake, kuweka kazini uaminifu wake wa 
shirika la kimataifa, ufahamu wake mpana 
wa visababishi na matokeo ya vita na aina 
nyingine za vurugu, na shukurani zake za 
viwango vya kiroho vya uwepo wa binadamu. 
Katika matendo na katika kutetea, Jeshi 
limezingatia kutafuta mbadala mzuri kwa wale 
wanaohusika au wanao athirika na mgogoro.

http://www.usip.org/files/resources/sr214.pdf

MSINGI WA MSIMAMO WA  
JESHI LA WOKOVU

1.	 Biblia inafundisha kwamba amani ilitanda 
mwanzo wa uumbaji wa Mungu naye 
Mungu atasimamisha ufalme wa amani 
mwisho wa ukamilifu wa historia. Katika 
hadithi ya Biblia ya uumbaji, vurugu ni 
alama moja ya kuingia kwa dhambi katika 
historia ya mwanadamu.

2.	 Mapenzi ya Mungu ni kwamba jirani 
apendwe, hata yule adui.

3.	 Wanadamu wote, ikiwa ni pamoja 
na Wakristo, wanakabiliwa na 
kutokukubaliana, migogoro na 
malalamiko. Mtu anapokosea, inatakiwa 
akubali, aombe msamaha na msamaha 
utolewe. Hata kama mtu hayupo kwenye 
makosa, Biblia inafundisha hatua 
ya upatanisho ichukuliwe, kwa wale 
wanaoamini wamekosewa.

4.	 Simulizi katika Biblia zinazoonyesha 
Mungu anaagiza vita, anaidhinisha 
vita au hata anapigana vitani haziwezi 
kuepukwa, bali zinatakiwa kutafsiriwa kwa 
makini sana na hasa katika mwanga na 
mafundisho ya Yesu.

5.	 Yesu, Mfalme wa Amani, anasema mleta 
amani amebarikiwa, naye anawahimiza 
wafuasi wake wageuze upande wa pili wa 
shavu. Kwa kusema hivi, Yesu sio kwamba 
hajui kinachoweza kumgharimu mtu kuwa 
mleta amani.

6.	 Mtume Paulo anasema kwamba kazi 
ya Kristo ni kuvunja kuta za upinzani 
na kutekeleza upatanisho kati ya watu 
na hata kati ya watu na Mungu. Paulo 
anawaelekeza ipasavyo Wakristo 
waishi kwa amani na watu wote kama 
iwezekanavyo.

7.	 Katika sehemu nyingi, Biblia inawaelekeza 
watu kupinga na kulaani mifumo isiyo ya 
haki na maovu.

8.	 Mungu anaipa serikali mamlaka ya 
kuimarisha haki. Sehemu muhimu ya 
kufanya hivi ni kuzuia uovu na kuiweka 
salama jamii ambayo inatawaliwa na 
serikali hiyo. Hii huhitaji uwepo utayari 
wa kutumia nguvu, lakini kusudi kubwa la 
serikali ni kufanya jamii zisiwe na vurugu ili 
watu wake wanawiri. 

MAJIBU KWA VITENDO

•	 Jeshi la Wokovu limejitolea kwa ajili ya 
shughuli za kuleta amani. Muhimu kwa hili 
ni kujifunza jinsi ya kuingia katika shughuli 
hizi kwa hekima na ujuzi. Jeshi la Wokovu 
linapongeza matendo ya ‘kuleta amani 
yenye haki’ kama ilivyoelezwa mapema na 
katika sehemu ya hapo juu.

•	 Jeshi la Wokovu litawaandaa waumini 
wake kutafuta amani na kuwa hai katika 
utafutaji wa amani pamoja na haki katika 
kiwango cha mtu binafsi, kijamii, kitaifa 
na kimataifa.

•	 Jeshi la Wokovu litahimiza vikundi vya 
waleta amani vilivyomo ndani yake.

•	 Jeshi la Wokovu linakuza matumizi ya 
hatua za kutafakari, kama Uwezeshaji kwa 
Misingi ya Imani, kuhimiza mazungumzo 
ya kina na kutafakari maswala magumu. 

•	 Jeshi la Wokovu kwa kuendelea litatetea 
haki za jamii.

•	 Jeshi la Wokovu linaona maendeleo 
ya kimataifa kuwa ni njia ya ufanisi 
ya kuleta amani duniani. Tutatetea 
ufadhili wa mipango ya maendeleo kwa 
msingi wa kuwa vizuizi vya migogoro na 
kukuza amani. 

•	 Katika kazi zote za jamii, Jeshi la Wokovu 
linatafuta kutenda kazi likiwa makini 
kwa migogoro, likihimiza uchambuzi 
barabara wa migogoro kabla ya utekelezaji 
wa mipango mipya katika maeneo 
yenye migogoro.

•	 Jeshi la Wokovu linaunga mkono jitihada 
za kimataifa za kuondoa mateso na silaha 
za kutokubagua na maangamizo ya watu, 
kupunguza biashara ya silaha duniani, 
kuimarisha haki za binadamu na zana za 
kutatua migogoro bila vurugu.

•	 Jeshi la Wokovu linazitaka serikali kufanya 
uimarishaji wa amani kuwa lengo la 
ulinzi wao na shughuli za usalama, na 
mahusiano yao ya kimataifa.

•	 Jeshi la Wokovu linawaunga mkono wale 
Waumini wa Jeshi la Wokovu ambao wako 
katika utumishi wa lazima wa kijeshi au 
wanaoamua kujiandikisha kwa kujitolea.

•	 Jeshi la Wokovu linaunga mkono haki ya 
kupinga kwa uangalifu utumishi wa kijeshi.

•	 Jeshi la Wokovu linaunga mkono huduma 
ya ukasisi ndani ya majeshi.

•	 Jeshi la Wokovu hujihusisha na huduma 
ya kibinadamu na kiroho kwa watu 
walioathirika na vita.

•	 Jeshi la Wokovu linapinga aina zote za 
mateso ya kidini.

•	 Kuhimiza uletaji wa amani, Jeshi la 
Wokovu litaunga mkono mazungumzo ya 
umoja wa makanisa na mazungumzo ya 
mchanganyiko wa imani.

Imepitishwa na Jenerali, Julai 2016.

Mawazo yaliyoelezwa katika tamko la msimamo 
wetu kimataifa ndiyo msimamo rasmi wa Jeshi la 
Wokovu kuhusu maswala yaliyoelezwa, na hayatakiwi 
kubadilishwa kwa njia yoyote bila ya idhini ya Makao 
Makuu ya Kimataifa kwa maandishi.

